
Ceist i gcomhair freagra ó bhéal O-000050/2021
ar an gCoimisiún
Riail 136
Terry Reintke (Verts/ALE), Marc Angel (S&D), Maria Walsh (PPE), Liesje Schreinemacher 

Benifei (S&D), Monika Vana (Verts/ALE), Pina Picierno (S&D), Josianne Cutajar (S&D), Grace 
O'Sullivan (Verts/ALE), Irène Tolleret (Renew), Kim Van Sparrentak (Verts/ALE), Moritz Körner 
(Renew), Evelyne Gebhardt (S&D), Marianne Vind (S&D), Olivier Chastel (Renew), Silvia Modig 
(The Left), Claudia Gamon (Renew), Chrysoula Zacharopoulou (Renew), Caroline Nagtegaal 
(Renew), Malik Azmani (Renew), Alexandra Geese (Verts/ALE), Andreas Schieder (S&D), 
Ramona Strugariu (Renew), Rasmus Andresen (Verts/ALE), Maria Noichl (S&D), Anna Júlia 
Donáth (Renew), Pascal Durand (Renew), Sándor Rónai (S&D), Attila Ara-Kovács (S&D), Robert 
Biedroń (S&D), Magdalena Adamowicz (PPE), Vera Tax (S&D), Thijs Reuten (S&D), Andrea 
Cozzolino (S&D), Markéta Gregorová (Verts/ALE), Massimiliano Smeriglio (S&D), Nicolae 
Ştefănuță (Renew), Manuel Bompard (The Left), Nathalie Loiseau (Renew), Samira Rafaela 
(Renew), Ilana Cicurel (Renew), Arba Kokalari (PPE), Ernest Urtasun (Verts/ALE), Birgit Sippel 
(S&D), Tanja Fajon (S&D), Niklas Nienaß (Verts/ALE), Svenja Hahn (Renew), Chris MacManus 
(The Left), Sirpa Pietikäinen (PPE), Ciarán Cuffe (Verts/ALE), Barry Andrews (Renew)

Ábhar: Sáruithe ar dhlí an Aontais agus ar chearta shaoránaigh LADTIA san Ungáir mar thoradh 
ar na hathruithe dlíthiúla a glacadh i bParlaimint na hUngáire

An 15 Meitheamh 2021, vótáil Parlaimint na hUngáire i bhfabhar leasuithe a mhol teachtaí parlaiminte 
de Fidesz a chuireann srian mór le saoirse cainte agus le cearta leanaí. Leis an téacs deiridh, a 
formheasadh le 157 vóta i bhfábhar an téacs agus vóta amháin ina aghaidh, cuirtear cosc ar chláir 
oideachais agus fógraí seirbhíse poiblí LADTIA. Tá na hathruithe an-chosúil le dlíthe ‘bolscaireacht 
frith-LADTI’ de chuid na Rúise, toisc go gcuireann siad cosc ar ‘léiriú agus cur chun cinn na 
féiniúlachta inscne atá éagsúil leis an inscne a shanntar tráth na breithe, an t-athrú inscne agus an 
homaighnéasacht’ i scoileanna agus i bhfógraí seirbhíse poiblí do dhaoine faoi bhun 18 mbliana 
d'aois.

Tabharfar an teanga sin isteach sna hachtanna seo a leanas: an tAcht um Chosaint Leanaí, an tAcht 
um Ghníomhaíocht Fógraíochta Gnó, Acht na Meán (déanfar gach ábhar den sórt sin a aicmiú mar 
chatagóir V (neamhoiriúnach do mhionaoisigh) agus cuirfear toirmeasc ar a leithéid d’ábhar a fhoilsiú 
i bhfógraí seirbhíse poiblí), an tAcht um Chosaint an Teaghlaigh agus an tAcht um Oideachas Poiblí 
(ní fhéadfaidh ábhair mar sin a bheith mar chuid den oideachas gnéis agus ní fhéadfaidh scoileanna 
cuireadh a thabhairt do chainteoirí seachtracha ná d’eagraíochtaí neamhrialtasacha chun oideachas 
a chur ar dhaltaí faoi ‘cultúr gnéis, saol gnéis, gnéaschlaonadh ná forbairt ghnéis’).

Sa chomhthéacs sin:

1. Cad é seasamh an Choimisiúin maidir leis na hathruithe dlíthiúla arna nglacadh, go háirithe i 
gcás ina bhfuil forluí eatarthu le reachtaíocht AE, atá infheidhme go díreach agus dá bhrí sin a 
bhfuil tosaíocht aici ar an dlí náisiúnta? An bhfuil an Chairt um Chearta Bunúsacha á sárú?

2. An bhfuil an Coimisiún den tuairim gurb ionann an teanga idirdhealaitheach a tugadh isteach in 
Acht na Meán agus sárú ar Airteagal 9 de Threoir Sheirbhísí na Meán Closamhairc, agus 
Airteagal 11 agus Airteagal 21 den Chairt um Chearta Bunúsacha á gcur san áireamh?

3. An measann an Coimisiún gurb ionann an teanga a tugadh isteach san Acht um Ghníomhaíocht 
Fógraíochta Gnó agus sárú ar an Treoir maidir le Cleachtais Tráchtála Éagóracha?

4. An dóigh leis an gCoimisiún go bhfuil an fhoráil maidir leis an gceart chun saorghluaiseacht 
seirbhísí agus earraí mar a leagtar amach in Airteagal 26 den Chonradh ar Fheidhmiú an Aontais 
Eorpaigh á sárú ag an teanga a tugadh isteach san Acht um Ghníomhaíocht Fógraíochta Gnó 
agus san Acht um Chosaint an Teaghlaigh?

5. Cén caingean dlí, más ann, atá beartaithe ag an gCoimisiún a ghlacadh i dtaca le nósanna 
imeachta um shárú mar gheall ar na sáruithe féideartha ar dhlí an Aontais?

6. Cad iad breithnithe an Choimisiúin i dtaca leis an nasc idir sáruithe ar an smacht reachta agus ar 
chearta daoine LADTI, go háirithe i dtaca leis an Rialachán Coinníollachta maidir leis an Smacht 
Reachta?

7. Cad é seasamh an Choimisiúin maidir le sáruithe a d’fhéadfadh a bheith déanta ag an Ungáir ar 
Airteagal 21 den Chairt um Chearta Bunúsacha agus cistí bainistíochta comhroinnte amhail Ciste 
Sóisialta na hEorpa+ á gcur chun feidhme aici ar bhealach idirdhealaitheach?

8. Cad é dearcadh an Choimisiúin maidir le cur chun feidhme na Straitéise um Chomhionannas 
LADTIA san Ungáir i bhfianaise na bhforbairtí sin?

Curtha síos: 22.6.2021

Spriocdháta i gcomhair freagra: 23.9.2021


